
Talle kerkfeeste op streekbasis het vanjaar dankbaar teruggekyk op 
die stigting van die eerste Gereform eerde Kerke te Rustenburg (11 
Februarie) en Reddersburg (6 Mei) 125 ja a r  gelede. In die lig daar- 
van publiseer ons die enigste voordrag waarop ons gou die hand 
kon lê.
Die Skrif, geloof en ervaring
Die Skrif kom toenemend in ons tyd onder die aandag. In die kerk
like lewe is daar ongetwyfeld ’n oplewing in belangstelling vir die 
Skrif as Woord van God. Op m odem e teologiese gebied loop die 
lyn eintlik in die teenoorgestelde rigting. Die Bybel word al m eer 
beskou as ’n boek w aarin mense hulle religieuse ervaringe opgete- 
ken het.

Die re feraat van prof. C. Trim p toon hoe H. Berkhof en H. M. 
K uitert Openbaring m et ervaring probeer verbind het. Tegelykertyd 
kan die gereform eerde teenoor ervaring nie onverskillig staan nie. 
Prediking en sielsorg het daar intiem  mee te make. Ons is dankbaar 
dat ons deur die publikasie van die referaat die besoek van prof. 
C. Trim p m eer blywende waarde kan gee. Sy voordrag oor "Heils- 
historische Prediking” verskyn volgens afspraak in Ned. Geref. Teol. 
Tydskrif.
Gelukwensing
Prof. M. A. K ruger het op Dinsdagaand 21 Februarie sy proefskrif 
oor die eerste hoofstukke van die Brief aan die Romeine: ’’Open- 
baring, Geloof en Geregtigheid” aan die Teologiese Fakulteit B van 
Universiteit P retoria verdedig en die graad Doctor Divinitatis met 
lof behaal. Die prom otor was prof. A. B. du Toit.

